
ARDIAN MUHAJ

SKLLAVERIA NE TERRITORET SHQIPTARE GJATE
ANTIKITETIT TE VONE DHE MESJETES SE HERSHME

Skllavéria pérbén njé dukuri té historisé botérore gé ka prekur té
gjithé kontinentet, ndonjéheré né té njéjtén kohé, apo njéri pas tjetrit.*
Statusi i skllavit né shogériné romake ishte i tillé sa gé nuk mjafton té
thuhet se ishte statusi mé i ulét shogéror, pasi skllavi nuk konsiderohej as
si pjesé e shogeérisé, por né té gjitha rastet edhe ligjérisht i bashkéngjitej
kafshés sé punés. Disa shekuj mé vong, ky status kishte mbetur i njéjté,
dhe skllavi vazhdonte té konsiderohej si njé placké apo mjet pune.
Burimet e skllavérisé né Antikitet dhe Mesjeté ishin té shumta, por
mbizotéronte skllavérimi si pasojé e luftérave dhe Kkonflikteve té
ndryshme. Céshtja e skllavérisé ndér ilirét ka zéné njé vend fare té pakét
né studimet e autoréve té ndryshém mbi historiné e trojeve té stérlashta
shqiptare, megjithése skllavéria né Antikitet ka gené njé nga institucionet
mé té réndésishme té strukturés shoqérore e lidhur direkt me ményrén e
marrédhénieve té prodhimit. Zhvillim dhe pérmasa té tjera mori fenomeni
i skllavérisé me nisjen e dyndjeve té popujve gé jetonin jashté kufijve té
perandorisé romake, duke ndikuar drejtpérdrejt né gjendjen e popullsisé
gé mé pas do té pérballet me epokén e Mesjetés sé Hershme.

Pérkufizimi dhe evoluimi i statusit té skllevérve
nga fillimet né Antikitetin e Voné

Né mesin e studiuesve gofshin kéta historiané, juristé, antropologé
apo sociologé, céshtja e pércaktimit té termave té ndryshém té pérdorur

! Claude Meillassoux, Anthropologie de I'esclavage. Le ventre de fer et d’argent, Paris:
Presses Universitaires de France, 1986, f. 20. Autori mé tej shton: «fenomeni i
skllavérisé pérfshihet brenda njé kompleksi social dhe politik t& njé hapésire té
konsiderueshme gjeografike. Dimensioni antropologjik ka kuptim vetém né kété
kontekst, i cili né vetvete ka té béjé me ekonominé dhe demografiné e térésisé sé
popujve gé e kané njohur fenomenin, té atyre gé jané robéruar dhe té atyre qé kané
pérfituar» Po aty, f. 21.

gjaté historisé sé gjaté té skllavérisé pér ta emértuar até ka ngjallur
natyrisht edhe diskutime. Njé pjesé e kétyre autoréve e mohojné
mundésiné e pércaktimit dhe té kuptimit garté té fenomenit. Meillassoux,
pér shembull, mendon se té dhénat gé disponojmé pér shogérité antike
nuk na garantojné asnjé kriter gé t& mundemi té béjmé njé dallim té qarté
mes skllevérve dhe té gjitha shtresave té tjera pérbérése té kétyre
shogérive.” Po né kété linjé, Lauffer, pohonte se “ne sot nuk duhet dhe
nuk kemi se si té pérkthejmé termin greqgisht doulos apo até latin servus
me skllav, mbasi termi i fundit pasqyron tepér skllavéri zezake moderne”.
Sipas tij skllavi antik &shté njé tip social térésisht i ndryshém.?

Nga ana tjetér, ka njé rrymé qgé synon té krijojé njé “pérzierje
metahistoike” e cila “i sfidon té gjitha parimet shkencore tradicionale”.
Né njé linje me kété é&shté edhe ideja e mbéshtetur nga shkolla
antropologjike anglo-amerikane qé pérkthen me fjalén skllav njé shumési
té madhe statusesh dhe termash té cilat emértojné simbas tyre skllavin né
shoqgrité afrikane.” Mirépo sic véren M. I. Finley, né pikat thelbésore,
kéta, té cilét prej tyre konsiderohen si skllevér, jané shumé té ndryshém
nga skllevérit e antikitetit klasik apo té Amerikés.”

Fjala servus i &shté huazuar shgipes shumé herét, pérpara shek. X kur
mendohet t& keté pérfunduar shndérrimi i tingullit s né sh, dhe vjen
natyrisht gé nga koha e sundimit romak. Prej servus shqipja ka krijuar
simbas ligjeve fonetike fjalén shérbyes, shérbej, dhe shérbétor. (servus>
shérbyes>shérbétor). Ndérsa emri skllav é&shté emér i huazuar voné né
shqip dhe jo vetém nuk e ka kaluar fazén e shnédrrimit fonetik s>sh por
as nuk éshté pérdorur né barazimin sllav=skllav.

Statusi i skllavit né shogériné romake ishte i tillé sa gé& nuk mjafton
té thuhet se ishte statusi mé i ulét shogéror, mbasi skllavi nuk

2 Lesclavage en Afrique précoloniale, dix-sept études présentées par Claude
Meillassoux, Paris: ed., Maspero, 1975, f. 20.

® Siegfried Lauffer, «Die Sklaverie in der griechisch-rémischen Welt», in XI° Congrés
international des Sciences Historiques, Actes du Congrés, Rapports Il. Antiquité,
Stockholm: 1960, f. 81.

* Slavery in Africa: Historical and Anthropological Perspectives, edited by: Susanne
Miers, Igor Kopytoff, Madison: University of Wisconsin Press, 1977, F. 5-6, 11.

> Moises lsrael Finley, Esclavage antique et idéologie moderne, Paris: Les editions de
Minuit, 1981, f. 90. Autori né kété rast pérdor termin pseudo-skllevér pér t& dhéné
idené se njé pretendim i tillé éshté i pabazeé.

konsiderohej as si pjesé e shoqérisé, por né té gjitha rastet edhe ligjérisht
I bashkéngjitej kafshés sé punés. Késhtu Varroni né ményré krejt té garté
thoté: “Tani do té tregoj se me ¢faré mjetesh punohet toka. Disa, kéto
mjete i ndajné né dy grupe: né njerézit dhe né veglat e punés, pa té cilat
nuk mund té punohet; té tjerét i ndajné llojet e veglave né tre: zanoré,
gjysmézanoré dhe té heshtur. Né zanoré hyjné skllevérit, né
gjysmézanoré hyjné geté dhe né té heshtur - gerret.”

Disa shekuj mé voné ky status kishte mbetur i njéjté, dhe skllavi
vazhdonte té konsiderohej si njé placké apo mjet pune. Né njé ligj té
perandorit Justinian, té 18 tetorit 532, drejtuar Joanit, prefektit té Ilirikut,
thuhet “Duke iu pérgjigjur pyetjes s€ kolegjit t& avokatéve né Ilirik,
pércaktojmé g€ ... emri familje duhet t& nénkuptohet edhe si pasuri sepse
edhe skllevérit dhe sendet e tjera nénkuptohet se jané pasuri e ¢do
njeriu”.’

Varroni na bén me dije pér praniné e njé kategorie té vecanté té
punésuarish né bujgési té cilét i quan obaerarii, té cilét nuk i pérfshin tek
njer%zit e liré dhe thekson se kéta jané té shumté né Azi, né Egjipt dhe né
[iri.

Simbas Mommsenit, né Romé bashkésisé sé njerézve té liré, i
kundérvihej ajo e njerézve jo té liré té cilét ndodheshin nén pushtetin e té
paréve. Pérderisa kéta njeréz jo té liré konsideroheshin thjesht si sende,
kéta individé nuk ishin madje as objekt i té drejtés romake. Pérkrah
skllevérve né Romé ekzistonte edhe njé shkallé e ndérmjetme mes
skllavérisé dhe lirisé gé autori i quan gjysém té liré apo klienté. Gjysém
liria né vetvete ishte njé ide hibride né té cilén shprehet gjendja e atyre

® “instrumenti genus vocale et semivocale et mutum, vocale, in quo sunt servi,

semivocale, in quo sunt boves, mutum, in quo sunt plaustra”. M. Terentii VVarronis, De
re rustica, Manheim: Societas literata, 1781, lib. I, cap. 17.

" The Code of Justinian, Translated by Samuel P. Scott, Cincinnati, 1932, lib. VI, titulli
38, tema 5. «Pér kuptimin e fjaléve dhe té gjérave».

8 «Omnes agri coluntur hominibus seruis aut liberis aut utrisque: liberis, aut cum ipsi
colunt, ut plerique pauperculi cum sua progenie, aut mercenariis, cum conducticiis
liberorum operis res maiores, ut uindemias ac faeniscia, administrant, itaque quos
obaerarios nostri uocitarunt et etiam nunc sunt in Asia atque Aegypto et in Illyrico
complures.» Varron, Economie rurale, Texte établi, traduit et commenté par Jacques
Heurgon, Paris: Association Bude, 1978, libri I, 17.

gé, nga njéra ané, ishin té privuar nga e drejta e gytetarisé romake por nga
ana tjetér ishin pjesé pérbérése e shtetit romak.

Burimet e gjysém lirisé apo klientelés ishin kur njé fémijé lindte nga
njé lidhje jashtémartesore e njé gruaje patrice, ose mé voneé té njé gruaje
romake® dhe deditio, ose si pasojé e marréveshjes sé nénshkruar ndérmjet
Romés dhe pérfagésuesve té njé qyteti té mundur, marréveshje, sipas sé
cilés, gyteti i mundur ia delegon Romés sovranitetin e vet ashtu si edhe
qytetarét dhe hyjnité e veta. Né kété ményré, né mjaft raste, autoritetet
romake né varési té kushteve dhe mundésive i kthenin gytetarét e zonave
té pushtuara né skllavéri ose né gjendje gjysém té liré, ose né raste té tjera
pérfshiheshin né rrethin e popullatés romake, apo né njé rast tjetér u jepej
statusi i qytetaréve té njé shteti té pavarur té lidhur me Romén pérmes njé
marréveshjeje.’® Pér kété arsye, simbas Tit Livit, praktika e deditios
shogérohej me dorézimin e pengjeve, mbasi né secilin rast kemi té b&jmé
me njé marréveshje gé duhej respektuar nga té dy palét.™

Né historiné e skllavérisé ka ekzistuar edhe forma e posedimit té
skllavit né bashképronési nga dy apo mé shumé pronaré té ligjshém.
Gjendja e skllevérve té cilét ishin né pronési t¢ mé shumé se njé personi
nuk éshté e véshtiré té pérfytyrohet. Ishte pa dyshim njé fatkegési mé
tepér pér skllavin. Posedimi i skllavit né mes pronaréve té ndryshém né té
njéjtén kohé e bén edhe mé té garté faktin se skllavi né té tilla raste nuk
ishte asgjé mé tepér se sa njé mjet pune. Q& skllavi i tillé ishte né té gjitha
aspektet ligjore mé i afért me njé send apo kafshé se sa me njé njeri,
dokumentacioni jep déshmi té garta. Né Katalonjé né mjaft dokumente té
kohés dalin shprehje té tilla, qé njé person ka n€ pronési t€ vet “njé té
pestén e njé arabi té quajtur faurel Dalguazer”, apo “gjysmén e njé arabi
tjetér t€ quajtur Adene”. Ka raste kur njéra palé né gjyq deklaron se pala
tjetér 1 ka borxh njé€ sasi parash dhe disa gese buké t€ thar€, “pér pjesén

q€ ka pasur né njé€ skllav arab 1 cili ishte liruar”.*

° Théodore Mommsen, Le droit prublic romain, t. VI, Ernest Thorin editeur, Paris:
1889, f. 59-60.

9po aty, f. 60-61.

Y Tit Livi, Ab urbe condita, Leipzig, B.G. Teubner, 1880, lib. 22, 20, 11.

12 Jacques Heers, Esclaves et domestiques au Moyen Age dans le monde méditerranéen,
Paris: Fayard, 1981, f. 205.



Skllavéria né territoret shqiptare gjaté Antikitetit t& Voné ... 9

Burimet e skllavérisé né Antikitet dhe Mesjeté

Institucioni i pengut éshté njé nga institucionet mé té lashta té
njerézimit. Q& kur njerézve u lindi nevoja pér té bashképunuar e lidhur
marréveshje me njéri-tjetrin, lindi edhe nevoja pér té garantuar zbatimin e
marréveshjeve té tilla. Né kohén e luftérave punike, né bazé té
marréveshjes sé béré mes Hanibalit dhe magedonasve me aleatét e tyre,
pér ndihmé reciproke kundér Romés, kartagjenasit betoheshin se né rast
se fitojné kundér romakéve, né marréveshjen e pages do té kérkoheshin
edhe ilirét gé romakeét i kishin marré si peng nga Demetér Fari, né ményré
qé ky i fundit t’i géndronte ujdisé s& béré me romakét.* Sipas njé historie
té perandorit Konstantin I, edhe ky kishte gené peng tek Diokletiani dhe
Galeri. Né kété kohé ai luftoi me guxim né Azi.**

Edhe né té drejtén zakonore shqgiptare jané ruajtur gjurmé té
pérdorimit té pengut si garantim i njé marréveshjeje. Edhe pse né kété
rast pengu ka mé tepér vleré dhe domethénie simbolike nénkupton
premtimin e paléve se do té pranojné verdiktin e gjyqit popullor. Pér kété
arsye, konsiderohet si fillim i plegnimit apo i nisjes sé procedurés
gjygésore kanunore dorézimi i pengut nga palét né konflikt. Pengu né
kété rast, natyrisht gé nuk é&shté njé rob, por thjesht njé objekt gé i pérket
palés sé interesuar pér té nisur procesin, si njé kuti duhani, njé sahat etj.

Tregtia e skllevérve ishte gjithashtu njé burim i réndésishém gé
lulézonte né raste luftérash dhe fushatash pirateske. Ato zona gé nuk i
plotésonin nevojat e tyre pér skllevér pérmes luftés apo piraterisé, i blenin
ata. Straboni flet pér kété tregti me ané té sé cilés qé né kohét e hershme
ilirét gé banonin né zonat prané Istrit furnizoheshin nga romakét, té cilét
kémbenin skllevér, kafshé e Iékura, me veré, peshk té kripur dhe vaj.*®

Luftérat megjithaté mbeten motivet mé té shpeshta té robérimit. N&
vitin 231 p.e.s ushtrité e Agronit t&€ nxitura nga mbreti i Magedonisé,
Demetri Il vendosén gé té ndihmoheshin medionasit qgé mbaheshin té
rrethuar nga etolét. Pesé mijé iliré né njéqgind anije, zbarkuan né aférsi té
Medionés dhe sulmuan kampin etol, duke béré shumé robér prej tyre, té

3 polybii, Historiae, Stutgardiae: B.G. Teubner, 1905, lib.VII, 13-14.

¥ Anonymi Valesiani, Origo Costantini Imperatoris, ed. Didericus Johannes Antonius
Westerhuis, Campis, Bos, 1906, 2.

1> Strabonis, Geographica, lib. V, 1.

cilét i morén me vete bashké me plackén e luftés. Edhe né kohén e
Teutés, ardianét ndérmerrnin fushata té vazhdueshme ushtarake, ku né
mesin e plackés sé luftés zinin njé vend té réndésishém edhe robérit. Pasi
pushtoi me dredhi Finigen, Skerdilajdi mori, nj& numér té madh robérish.
| thirrur nga Teuta me urgjencé u arrit marréveshja sipas sé cilés,
Skerdilajdi u kthente epirotéve gytetin e Finiges si dhe té gjithé qytetarét
e liré té zéné robér prej tij kundrejt shpérblimit, ndérsa robérit gé ishin
skllevér si edhe gjithé plackén e mori me vete.

Luftérat iliro-romake e ndryshuan ndjeshém balancén e skllavérisé
né tokat ilire. Njé numér shumé i madh ilirésh u morén dhe u shndérruan
né skllevér gjaté fushatave ushtarake, dhe po ashtu me humbjen e
sovranitetit politik, popullsité ilire dhe epirote ishin njé burim i vlefshém
pér furnizimin e pronaréve romaké me skllevér. Ilirét, té cilét, simbas
Kurt Rufit nuk mund t& mésoheshin té géndronin né robéri, tashmé ishin
detyruar t& ishin té tille.*’

Skllavéria romake pér ilirét ishte njé plagé dhe fatkegési e tillé sa gé
pérpara se té skllavéroheshin shpesh ata preferonin té vdisnin. Dion Kasi,
rréfen se si gjaté kryengritjes ilire té udhéhequr nga Batoja, forcat romake
hasén né njé rezistencé shumé té madhe pér marrjen e njé vendi té
fortifikuar té quajtur Arduba nga ilirét e vendit, té cilét ndihmoheshin
edhe nga graté gé ndodheshin né késhtjellé, sepse kéto, thoté autori,
donin liriné edhe kundér mendimit té burrave, pranonin té pésonin ¢do
gjé pérpara skllavérimit, dhe béné njé betejé té ashpér. Mbasi u mundén,
burrat u dorézuan, por disa prej tyre edhe ia dolén té arratisen e té
shpétonin, ndérsa graté, pasi rrémbyen fémijét, disa u hodhén né zjarr,
disa té tjera né lumé pér t& mos pésuar fatin e keq té skllavérisé.™®

18 polybii, Historiae, lib. I, 3, 4, 5, 6. (Polybii, Historiae, ed. L. Dindorfo, vol. I,
Lipsiae, B. G. Teubneri, 1924).

" Filipi i Magedonisé “po i rregullonte fshehurazi té gjitha punét, me qéllim qé té zinte
né befasi athinasit, dhe po e mbante ushtriné e vet né gatishméri, sepse fiset e Ilirisé,
gé kishin njé natyré té egér dhe nuk mund té& mésoheshin t& géndronin né robéri, po
kryenin tani veprime me ¢éllim gé té zhduknin zgjedhén». Curtius Rufus,
Quintus, Historiarum Alexandri Magni Macedonis, ed. René Pichon, S. Dosson. Paris:
Hachette, 1916, lib. I, suppl. 5.

'8 Dionis Casii Cocceiani, Historia romana, ed. Ludwig Dindorf; Johann Melber,
Lipsiae: B. G. Teubneri, 1894, lib. LVI, 15.

Ndér burimet e skllavériseé mund té pérmendim edhe skllavérimin
pér borxhe (obnoxiatio). Simbas késaj praktike borxhliu gé nuk ia del té
paguajé detyrimet e tij dhe duke mos pasur pasuri tjetér, detyrohet té
dorézojé veten si skllav tek huadhénési dhe né se huadhénésit jané
shumé, atéheré ai béhet pasuri e tyre e pandashme.'® Ka ekzistuar edhe
njé burim tjetér i pazakonté skllavérie: skllavérimi vullnetar i veté
personit.?’

Céshtja e skllavérisé ndér ilirét ka zéné njé vend fare té pakét né
studimet e autoréve té ndryshém mbi historiné e trojeve té stérlashta
shqiptare, megjithése skllavéria né Antikitet ka gené njé nga institucionet
mé té réndésishme té strukturés shoqérore e lidhur direkt me ményrén e
marrédhénieve té prodhimit. Rendi skllavopronar gé njohu lulézimin e tij
té ploté né shtetin romak, por gé karakterizon gjithé zonén e Mesdheut né
kohén antike, nuk i ka Iéné pa influencuar edhe territoret e banuara nga
ilirét dhe shogériné ilire.

Masa e pérhapjes sé skllavérisé né rastin e shogérisé ilire nga autoré
té vecanté éshté paré me té drejté si njé tregues i zhvillimit ekonomiko-
shogéror dhe si njé tregues i masés sé kalimit nga organizimi fisnor i
bazuar né lidhjet e gjakut, né njé stad mé té sofistikuar, até té organizimit
klasor té shogérisé. Simbas Ch. E. Welskopf, né kohén e zhvillimit té
rendit skllavopronar né Mesdheun e shek. IV-IIl p.e.s pirateria ishte
shprehje e nevojés gjithnjé e né rritje té ekonomisé skllavopronare pér té
siguruar mjetet e prodhimit, pra skllevérit.**

Nga ana e tij, A. Buda duke u mbéshtetur né kété pérfundim thekson
se pirateria e pér pasojé edhe kérkesa pér skllevér ishte njé fenomen i

9 Njé praktiké e tillé ka gené pérhapur né krejt zonén e Mesdheut e mé gjeré. Shih, p.sh.
pér Spanjén e voné antike, Leges Visigothorum (mé tej: Leg. Visig.,) V, 6, 5, né
Monumenta Germaniae Historica. Inde ab anno Christi quingentesimo usque ad
annum Millesimum et quingentesimum, Hannoverae et Lipsiae: Imprensis Bibliopolii
Hanniani, 1902, véll. I, f. 233.

% Natyrisht qé éshté e véshtiré t¢ mendohet se mund té keté pasur njeréz qé té kené
parapélgyer skllavériné né vend té njé jete té geté e pa telashe, por né rast té njé jete té
trazuar dhe me véshtirési, duket se zgjidhja ka gené e tillé. Leg. Visig., V, 4, 10, né
Monumenta Germaniae Historica..., VEIl. 1, f. 15, 220. «Quiucumque ingenuus, se
vindi permiserit et pretium cum venditore partitus est, ut circumveniret emtorem,
proclamans postea nullatenus audiatur; sed in ea, qua voluit, servitute permaneat».

21 Ch. E. Welskopf, Die Produktionsverhaltnisse im alten Orient und in der griechische-
rémischen Antike, Berlin Akademie Verlag: 1957, f. 289.

pérgjithshém mesdhetar i kohés dhe ishte tregues i tendencés pér té gjetur
burime té reja skllevérish né dém té popujve té tjeré, mbasi rrugét e
skllavérimit té brendshém ishin ngushtuar. Fakti se mbretéresha ilire
Teuta, né kundérshtim me traditén e deriatéhershme té oborrit ilir lejoi
edhe privaté té ushtronin kété aktivitet, nuk duhet paré si njé shprehje e
njé mendjelehtésie prej gruaje, si¢ e thoté Polibi, por déshmi e zhvillimit
té métejshém té skllavérisé tek ilirét qé po kalonin nga njé formé
skllavopronare kolektive né njé formé mé té zhvilluar e té diferencuar
private.?

Lidhur me ¢éshtjen e filleve té skllavérisé né shogériné ilire nuk
mund té jepet njé pércaktim i sakté. Simbas S. Islamit, né bazé té gjetjeve
arkeologjike dhe analizimit té t& dhénave materiale té inventarizuara né
vendbanimet e fortifikuara, si dhe né varrezat tumulare, shogéria ilire e
shek. V p.e.s ishte tashmé njé shogéri me njé diferencim té theksuar
social, por gé akoma nuk e njeh skllavéring.?® Mirépo, sipas kétij autori,
kjo gjendje ndryshon me zhvillimin e métejshém ekonomik e shogéror,
dhe me lindjen e qyteteve. Dukja e qyteteve solli me vete jo vetém
ndryshime né strukturén ekonomike, por edhe né até sociale. Qyteti
vepron késhtu si bartés i rendit té ri skllavopronar dhe si pérgues i tij. Né
kété ményré, skllavéria fillon té pérhapet edhe né zonat jashté qyteteve, té
cilat ishin mé konservatore dhe i ruanin marrédhéniet fisnore. Né mesin e
shek. IV p.ess jo vetém qytetet por edhe shoqéria rurale ilire njeh
marrdzrlénie vartésie dhe shfrytézimi né formén e njé skllavérie té tipit
helot.

Burimet historike tashmé fillojné té flasin. Theopompi®® pérmend
prospelatét e ardianéve, té cilét pérfagésojné njé popullsi té gjeré té

%2 Aleks Buda, “Tlirét e jugut si problem i historiografisé”, né Kuvendi | i Studimeve
llire, Tirané, 15-20 shtator 1972, véll. I, Akademia e Shkencave e RPSH, Tirané:
1974, f. 58-59.

% Selim Islami, “Shteti ilir, vendi dhe roli i tij né botén mesdhetare”, né po aty, Véll. I, f.
88-89.

% po aty, f. 93. Né fakt ky term edhe pse pérdoret shpesh né punimet e autoréve, éshté
njé term i cili nuk ka mundur té pérkthehet mbasi edhe veté pérmbajtja apo statusi i
miréfillté i késaj kategorie nuk éshté ndricuar akoma mirg.

% Vepra e Theopompit “Historia e skllavérisé” ka humbur. T& njétin fat e ka pasur edhe
komedia “Dulodidaskalos” e Ferekratit, i cili éshté bashkékohés i1 Perikliut dhe me
nostalgji e pérkujton kohén kur nuk ka pasur skllevér. Zef Mirdita, Studime dardane,
Tirané: 8 Néntori, 1982, f. 67.

varur.?® Simbas tij, ardianét kishin nén sundimin e tyre rreth 300 mijé
skllevér, té cilét ai i krahason me helotét e Spartés.”” Numri gé jep ky
autor edhe pse duket i fryré déshmon pér pérmasat e kétij fenomeni dhe
pér faktin se béhet fjalé pér njé masé popullsie mbi té cilén ushtrohej njé
shfrytézim. Supozimi i C. Patch se kéta prospelaté, tek ardianét nuk ishin
tjetér vecse njé popullsi e huaj trake e nénshtruar, simbas S. Islamit, éshté
pak me gjasé.”®

Ky fenomen déshmohet jo vetém tek ardianét, por edhe tek dardanét.
Né vitin 216 p.e.s. né kohén e luftérave punike, Filipi i Magedonisé u
pozicionua kundér Romés dhe pér kété ngriti akejté kundér romakeéve.
Mirépo, ndérkohé dardanét filluan té shkretojné tokat magedonase dhe
morén me vete njézetmijé robér, gjé qé e detyroi Filipin té térhigej nga
lufta kundér romakéve duke e véné pérballé domosdoshmérisé pér té
mbrojtur mbretériné e vet.”® Agatharkidi qé ka shkruar nga fundi i shek.
Il p.e.s thoté se dardanét kishin njé numér té madh skllevérish, (doviot i
quan ai), disa njémijé, disa edhe mé tepér, té cilét né kohé pageje punonin
tokén, ndérsa né kohé lufte shkonin pas zotérve té tyre né fushata.*

Mbi statusin e kétyre skllevérve nuk dihet né se ngjasonin me
prospelotét e ardianéve, edhe pse ka shumé mundési qé té keté gené
késhtu. S. Islami, mendon se, edhe emri i fisit ilir t& Penestéve, gé kujton
popullsiné e varur té Thesalisé té cilésuar me té njéjtin emér, tregon se
edhe kjo popullsi ilire, i pérkiste kategorisé sé prospelatéve, dhuléve, apo
helotéve.

Né kété rast, déshmia e Atheneut gé thoté se “thesalét quajné penesté
jo ata g€ lindin skllevér, por ata g€ shtihen né doré me ané té luftés”,

% Theopompi, simbas Athenaei Deipnosophistae, e recognitione Augusti Meineke, vol.
I, lib. VI, Leipzig: B.G. Teubner, 1858, 101; 103; 85. Fjala gé pérdor Theopompi
éshté npoomeldtic. F. W. Walbank, mbéshtet mendimin e M. I. Finley se skllavéria e
kétij tipi éshté e ndryshme nga skllavopronaria. M. I. Finley, Slavery in classical
antiquity, Cambdridge: Heffer, 1960, f. 66-67.

%7 Athenaei Deipnosophistae ..., lib. VI, 271; X 443. Doréshkrimi i Atheneut simbas F.
W. Walbank lexon n€ njé vend dpwaior dhe né€ njé tjetér dpxadiovg, dpxddag. Kurse
Apdwior €shté korrigjimi i mundshém i1 Casaubon. Atheneu, (shek. II. e.s.),
shprehimisht thoté se té dhénat mbi skllavériné i ka marré prej Theopompit.

%8 Carl Patsch, Die Herzegovina einst und jetzt, Wien: 1922, f. 42.

 Marcus luniani lustini, Epitoma historiarum Philippicarum Pompei Trogi, Lipsiae:
B.G. Teubner, 1886, lib. XXIX, 4.

% Athenaei Deipnosophistae ..., lib. VI, 103.

gshté me té vérteté domethénése.*® Duket se thesalét, t& mésuar pér té
béré skllevér né tokat ilire mé lindore né kufi me ta, té penestéve, i kané
dhéné emértimit etnik apo fisnor té Kkétij populli té Ilirisé Lindore,
domethénien e skllavit.

Njé gjé e ngjashme ka ndodhur edhe mé voné me emértimin
sllav=skllav, saracen= skllav, zezak=skllav. Késhtu né mesin e shek. IV
p.e.s shogéria ilire ishte e ndaré garté né klasa e shtresa shogérore dhe
njihte format e hershme té nénshtrimit dhe shfrytézimit skllavopronar, si
e tillé ishte njé shogéri skllavopronare.®

Luftérat iliro-romake dhe pushtimi i Ilirisé nga Roma sollén edhe
pasojat e veta té pashmangshme ashtu si edhe né aspektet e jetés sociale,
fetare e politike né aspektin gé ka té bé&jé me objektin e kétij punimi. Njé
numér i madh ilirésh u shndérruan né skllevér, vecanérisht robérit e
luftérave iliro-romake. Jo vetém shtresat e ulta té popullsisé dhe masa e
popullsisé sé skllavéruar iu nénshtrua kétij fati, por edhe krejt struktura
shogérore. Suetoni tregon pér njé ilir té quajtur Epikad, i cili ishte libert i
Asin Polionit, gé ishte me origjiné partine, dhe gé& mori pjesé né njé
komplot kundér Oktavian Augustit.®® Té tjeré autoré kumtojné pér njé
Epikad tjetér, gramatikan, gé ishte skllav i liruar i Sulés Emri tipik ilir,
Epikad, na con né pérfundimin se kemi t& b&jmé me ilir.%*

Eshté véné re njé dobésim i fenomenit té skllavérisé ose mé sakté njé
tronditje e kétij institucioni né shogériné romake duke filluar nga shek. Il
e.s. Si shkak i kétij procesi mund té sillen argumente té ndryshme si
jorentabiliteti ekonomik i punés sé skllavit né krahasim me até té kolonit
etj.* Megjithats, autoré té shquar kané sjellé si arsye kryesore zvogélimin
e hapésirés sé furnizimit me skllevér si pasojé e frenimit té ekspansionit
té métejshém territorial té perandorisé si dhe vendosjen e konsolidimin e
rendit romak né kété hapésiré. Kjo pax romana sjell domosdoshmérisht

* po aty., lib. VI, 85.

323 Islami, "Shteti ilir, vendi dhe roli i tij né botén mesdhetare... ", f. 93.
% C.Suetoni Tranquilli, De vita XII Caesarum, Loeb Classical Library: 1913,
“Augustus”, 19, 1.

% Vangjel Togi, “Té dhéna mbi elementin ilir né Dyrrah né dritén e zbulimeve té reja
arkeologjike”, né€ Studime historike, nr. 2, viti XXV1 (IX), Tirané: 1972, f. 105.

% Charles Verlinden, L esclavage dans I’Europe medievale, véll. 1, Brugge: De Tempel,
1955, f. 44-45.

reduktimin e burimit kryesor té furnizimit me skllevér gé ishin luftérat
pushtuese romake.*

Reduktimi i numrit té skllevérve bén gé veté Perandoria Romake té
fillojé té pérdoré robérit e luftés pér té populluar zona apo pér té
pérmbushur funksione gqé mé pérpara ishin privilegj vetém i njerézve té
liré. Késhtu, né kohén e perandorit Valentinian I, rreth vitit 370, skllevér
gjermané ngarkohen gé té kultivojné tokat né brigjet e lumit Po, dhe mé
378, Friderigusi, gjeneral i Gracianit, con né zonén e Parmés, Rexhio
Emilias dhe Modenés, goté dhe robér té tjeré gé vinin nga zona e
Iirikut.*’

Skllevérit né Antikitetin e Voné dhe Mesjetén e Hershme:
mes pronaréve dhe “barbaréve”

Zhvillim dhe pérmasa té tjera mori fenomeni i skllavérisé me nisjen
e dyndjeve té popujve gé jetonin jashté kufijve té Perandorisé Romake.
Tabloja e pérshkruar nga njé autor bashkékohés mbi ngjarjet e fundit té
cerekutshekullit IV e.s. 8shté mé se e qarté:

“Mé rréngethet trupi kur mendoj t€ tregoj pér shkatérrimet né kohén
toné. Né vazhdim té njézet vjetéve, bile edhe mé tepér, gjaku romak
derdhet pér cdo dité ndérmjet Konstantinopolit dhe Alpeve Jule: goti,
sarmati, kuadi, alani, huni, vandalét dhe markomanét shkretojné,
plagkisin dhe grabisin Skythiné, Thrakiné, Magedoninég, Dardaniné,
Daking, Thesaling, Ahené, Epirin, Dalmatiné dhe gjithé Panoniné. Sa gra
fisnike, sa virgjéresha kushtuar Zotit, sa njeréz té liré dhe fisniké u
dhunuan né kéto lufta. U morén robér peshkopé, u vrané prifta dhe
shérbyes té tjeré té ndryshém té kishés. U shkatérruan kishat. Prané
altaréve té Krishtit u vendosén si né grazhd kuajt. Kockat e martiréve u
nxorrén nga varret. Kudo zi, kudo ofshe dhe hija e madhe e Vdekjes.”38

Né kohén e perandorit Konstantini 11, mbasi kishte mundur gotét u
drejtua kundér sarmatéve, té cilét nuk pati nevojé té ndérmerrte ndonjé

% po aty, f. 40-48.

¥ william Blair, An inquiry into the state of slavery amongst the Romans from the
earliest period till the establishment of the Lombards in Italy, Edimburg: T. Clark,
1833, f. 160; Ch. Verlinden, L esclavage dans I’Europe medievale ..., Véll. |, f. 50.

* Eusebius Hieronymus, Epistolae, Patrologiae, cursus completus. Series latina. Vol.
22. Paris: Migne, 1845 bot. J.-P. Migne, véll. XXII, 403, kol. 647.

veprim ushtarak mbasi pér fatin e tij t¢ miré, skllevérit e sarmatéve
ngritén krye kundér té gjithé zotérinjve dhe i débuan. Konstantini i pranoi
ata skllevér me pérzemérsi dhe i shpérndau népér Thraki, Skythi,
Magedoni dhe Itali me treqind mijé veté té moshave dhe gjinive té
ndryshme.*

Njé déshmi tronditése mbi pérmasat gqé kishte marré fenomeni i
skllavérisé né tokat ilire né mesin e shek. IV e.s, na e jep Shén Ambrozi.

“Bujaria mé e madhe éshté gé té blihen robérit, t& nxirren nga duart e
armikut, té shpétohen njerézit nga vdekja dhe mé tepér graté nga
pérdhunimi, t’u kthehen fémijét prindérve t€ tyre dhe prindérit fémijéve
té tyre, té kthehen qytetarét né atdheun e tyre. Té gjitha kéto jané té
njohura nga shkretimi i llirikut dhe i Thrakisé. Né qofté se do té
mblidheshin né njé vend té gjithé robérit té cilét shiten gjithkund népér
boté, ata nuk do t& mund té plotésonin numrin e robérve té njérés nga
kéto provinca.”*

Né vitin 517, ushtrité e popullsive, té cilat kronisti i kohés i emérton
«gete», emér me té cilin bizantinét quanin gotét, por edhe sllavét dhe
bullgarét, «plagkitén deri tek Thermopylet dhe Epirin e Vjetér. Atéheré
perandori Anastas, dérgoi me Paulin tek Joani, prefekt i Ilirikut, njémijé
ponde monedhash ari gé té kthenin romakét e kapur robér. Megenése
shpérblimi nuk ge i mjaftueshém, robérit romaké u dogjén sé bashku me
shtépité e tyre ose u copétuan para mureve té qyteteve té mbyllura».**

Njéfaré pérmirésimi i situatés ndodhi me aksionin e Mundit,
komandantit t€ kémbésorisé dhe té kalorésisé ilire, i cili sulmoi gotét, té
cilét kishin kohé qgé i binin kryg e térthor Ilirikut, duke i pérzéné dhe
vraré shumé prej tyre.*?

Dekadenca e pérgjithshme qgé kishte pérfshiré Perandoriné Romake u
dha mundési gjithnjé e mé té médha popullsive gé banonin jashté kufijve
té késaj perandorie dhe gé né até kohé quheshin «barbaré» gé té
depértonin né thellési té territoreve té pérfshira né kété perandori, pa

¥ Anonymi Valesiani, Origo Costantini Imperatoris ..., 6.

% Sancti Ambrosi Mediolanensis Episcopi, De oficiis ministrorum, Patrologia Latina,
bot. J.-P. Migne, Paris, 1845, véll. XVI, lib. I, 15, 86, kol. 129 A.

*1 Marcellinus Comes, Chronicon, bot. J. P. Migne, Patrologia Latina, vol. 51, Paris,
1846, viti 517.

*2 Po aty, viti 530.

hasur né rezistencé té madhe. Né njé klimé té tillé dekadence padyshim
edhe morali i trupave ushtarake romake kishte réné shumé keq.

Kjo dukuri nuk kishte se si t& mos i pérfshinte edhe popullsité ilire.
Né vitin 544-545 té gjithé trupat ilire té inkuadruara né ushtriné romake
gé kishin marshuar me komandantin e tyre, Vital deri né krahinén Emilia
né Itali, dhe gé& shkonin né rreth katérmijé veté, «ikén papritur,
fshehurazi, dhe u kthyen né shtépité e tyre, megjithése nuk u kishte béré
askush dhe nuk kishin dégjuar prej askujt ndonjé té kege.»

Né shpjegimin gé ata i bénin perandorit lidhur me dezertimin e tyre
pérmendnin jo vetém pagesén e pakét gé merrnin né ushtri por edhe
faktin se né kété kohé ushtria e hunéve u kishte réné iliréve, duke marré
robér dhe kthyer né skllevér graté dhe fémijét e tyre. Si morén vesh kété
dhe t& lodhur nga uria né Itali, vendosén t& iknin.**

Mirépo kthimi i ushtaréve iliré nga Italia pér né shtépité e tyre nuk e
shpétoi Iliriné. Aférsisht né kété kohé rreth viteve 547-548 e.s. “njé ushtri
skllavenésh, duke kaluar lumin Istér (Danubin), béri shkatérrime té
tmerrshme né gjithé Illiriné deri né Epidamn (Durrés), duke vraré dhe
kthyer né skllevér té gjithé ata gé u dilnin pérpara, pa marré parasysh
gjininé apo moshén, dhe duke grabitur pasuriné.» Situata ushtarake né
lliri i kishte ndihmuar me sa duket popullsité e paorganizuara sllave.
«Shumé fortifikata gé ishin kétu dhe gé mé pérpara dukeshin té forta,
megenése nuk 1 mbronte njeri, skllavenét mundén t’i marrin; ata u
pérhapén népér krahina, duke béré shkretime fare lirisht. Komandantét e
Ilirisé 1 ndignin nga mbrapa, me njé ushtri prej pesémbédhjeté mijé
vetésh, por né asnjé vend nuk vendosén t’u afrohen”.**

Gjaté luftés me gotét, kéta né vitin e katérmbédhjeté té saj, pra rreth
viteve 548-549 arritén té thyenin ushtrité romake dhe té pushtonin gjithé
Italiné ndérsa «lliria dhe Thrakia iu nénshtruan grabitjes dhe asgjésimit
pa asnjé méshiré nga ana e barbaréve, meqgénése ata ishin fqinjé té kétyre
vendeve».*

Nuk ishin vetém hunét, gotét dhe sllavét gé& shkretonin lirisht
krahinat ilire, por kétyre iu shtoheshin edhe popullsi té tjera, si¢ ishte

** Procopii Caesariensis, Historiarum tempori sui de bello gothico, Munchen: G.
Franzius, 1854. lib. VII, 11.

* Po aty, lib. VII, 29.

** Po aty, lib. VII, 33, 1.

rasti i longobardéve, té cilét ishin vendosur nga veté Perandoria Romake
brenda kufijve té saj, me géllim gé kéta ta mbronin perandoriné nga
«barbarét» e tjeré. Kétyre, perandori Justinian u fali qytetin Norik, disa
késhtjella né Panoni dhe né shumé zona té tjera, e pérvec késaj u
paguante edhe shuma té médha né kémbim té «mbrojtjes».

Té joshur nga kéto privilegje longobardét lané vendin e tyre dhe u
vendosén né breg té Danubit, né aférsi té zonave té banuara nga populli
tjetér «barbar» i gepidéve. Kéta té fundit «grabitnin Dalmatiné dhe Iliring,
deri né kufijté e Epidamnit, dhe banorét i kthenin né skllevér. Por kur
disa prej robérve mundén t’u shpétonin dhe té kthehen né atdhe, barbarét
duke pérshkuar gjithé Perandoriné Romake, si aleaté té romakéve, po té
njihnin kétu ndonjé nga té arratisurit, i zinin ata si té ishin skllevér
personalé té ikur dhe duke i shképutur nga gjiri i prindérve, i merrnin me
vete, sepse pér kété nuk i pengonte asnjeri.»*

Lista e gjaté e popullsive «barbare» gé shkretonin tokat ilire dhe
ushgeheshin me gjak ilir nuk mbaron me kag. Paaftésia e perandorisé pér
té mbrojtur vetveten solli pasojat e veta té rénda. Tashmé as aleatét té
ciléve u paguante shuma té médha parash nuk i géndronin besniké dhe
nuk e respektonin fuginé romake. Késhtu «me lejen e perandorit vende té
tjera té Dakisé, rreth gytetit Singidon, i zuné erulét- ata edhe tani jetojné
kétu; edhe kéta e sulmonin Iliriné dhe vendet kufitare me Thraking, dhe
shkretonin hapésira té gjera té tyre”.47

Prej kétyre popullsive ajo g&¢ mé shumé shkretoi dhe solli mjerim né
lliri ishin sllavét. Shogéria romake dhe ilire ishte aq e tronditur, né
dekadencé té thellé morale, dhe né péshtjellim aq t¢ madh sa qé edhe
ushtri fare té vogla e té paorganizuara té kétyre popujve korrnin fitore té
lehta e t& bujshme mbi legjionet romake.

Kété e déshmoi disfata e pésuar nga kjo ushtri njé vit mé voné (549-
550), kur njé ushtri sllavésh, e pérbéré prej jo mé shumé se tremijé
vetésh, kaloi lumin Istér (Danubin), pa gjetur kundérshtim nga asnjé ané,
dhe pastaj, si kaloi pa véshtirési t¢ madhe lumin Hevr, u nda né dy pjeseé.
Komandanti i ushtrisé romake né Iliri dhe Thraki hyri né lufté me kété
ushtri dhe megjithése ajo ishte e ndaré né dy pjesé, romakét u thyen pér

*® po aty, lib. VII, 33, 10-12.
" Po aty, lib. VII, 33, 13.

shkak té sulmit té tyre té papritur, disa prej tyre u vrang, té tjerét ikén me
rrémujé.

Pasi komandantét romaké u thyen né kété ményré nga té dy njésité
«barbare», megjithése ishin né numér mé té vogél se romakét, njéra nga
njésité u pérlesh né betejé me Asbadin, i cili ishte luftétar nga reparti i
besnikéve té perandorit Justinian, qé& pérfshihej né listén e té
ashtuquajturve kandidaté pér perandoré, dhe komandonte kalorésiné e
rregullt, e cila prej kohésh e kishte gendrén né kalané thrake Tzurula, dhe
pérbéhej nga kalorés té shumté, té zgjedhur. Skllavenét i vuné pérpara
edhe Kkéta pa véshtirési t¢ madhe dhe né kohén e késaj térhegje té
turpshme, vrané shumé prej tyre, kurse Asbadin e zuné rob, pastaj e vrané
duke e hedhur né zjarr, pasi i kishin rrjepur mé paré Iékurén e kurrizit.
Pas késaj ata filluan té grabisin pa friké té gjithé kéto vende edhe né
Thraki, né Iliri dhe shumé késhtjella njésité e skllavenéve i morén me
rrethim. Mé paré skllavenét nuk kishin guxuar asnjéheré t’u afroheshin
mureve ose té dilnin né fushé (pér lufté té hapét), sepse kéta barbaré
s’kishin provuar mé paré té kalonin né tokén e romakéve.*®

Suksesi i késaj pararoje sllave ndaj ajkés sé ushtrisé perandorake né
Thraki, duket se shérbeu si joshje pér ta, té cilét pa kaluar viti dynden
sérish rreth viteve 551-552. «Njé turmé e madhe skllavenésh u derdh né
Iliri dhe béri atje tmerre té papérshkruara. Perandori Justinian dérgoi
kundér tyre njé ushtri, né krye té sé cilés, krahas me té tjerét, ishin edhe
djemté e Germanit. «Megjithaté kéta barbaré béné shkatérrime té
tmerrshme. Né kohén e késaj dyndjeje grabitgare, duke géndruar brenda
kufijve té perandorisé pér njé kohé té gjaté, ata mbushén rrugén me
grumbuj trupash; morén robér dhe kthyen né skllevér njé numér t¢ madh
njerézish dhe grabitén ¢cdo gjé qé mundén; meqgénése askush nuk i luftoi,
ata ikén me gjithé plackén né vendin e tyre».*

Ky sukses i madh i turmave sllave kundér ushtrive perandorake
mbéshtetej jo aq né forcén e tyre se sa né dobésiné e ushtrisé romake, dhe
po ashtu po aq né grindjet e brendshme té shoqgérisé ilire té kohés. Né

*® Po aty, lib. VII, 38.
*® Procopii Caesariensis, De bello gothico, lib. V111, 25, 1, 2, 3, 4.

vend té [luftés kundér pushtuesve gé shkretonin gjithcka, ata ishin
pérfshiré né lufté véllavrasése.*

Situata e sulmeve barbare u réndua mé tej gjaté sundimit té
Justinianit. “Q¢ kur Justiniani mori n¢ doré shtetin e romak&ve hunét,
skllavenét dhe antét jané dyndur pothuajse ¢do vit né Iliri si dhe né té
gjithé Thrakiné. Né tokat gé shtrihen nga gjiri i detit Jon deri né lagjet e
jashtme té Byzantit- ndérmjet kétyre gjenden Hellada dhe Heronezi kané
kryer akte té padégjuara kundrejt banoréve té kétyre vendeve. Besoj se né
¢do dyndje ka pasur mé shumé se dyqgindmijé romaké té vraré ose robér
dhe té gjitha kéto vende u béné aq té shkreta sa edhe shkretétirat e
Skythisé.”*!

Popullsia vendase ilire e trake ishte vendosur mes dy zjarresh. Nga
njéra ané ishin sllavét me «barbarét» e tjeré dhe nga ana tjetér ishte
pushteti perandorak. Perandorét té trembur pér té ardhmen e tyre u linin
doré té liré sllavéve gé té shkretonin tokat ilire, madje, arrinin deri aty sa
té ndéshkonin edhe ata gé guxonin té vetémbroheshin. Kjo liri dhe kéto
léshime pushteti perandorak i1 bénte me qéllimin pér t’i mbajtur popullsité
gé dyndeshin né Ballkan, sa mé larg kryeqytetit.

Kété politiké kapitulluese e ndigte edhe njé perandor energjik si
Justiniani, i cili duke paré se popullsia trake dhe ilire e ndihmuar nga
komandantét e thrakéve dhe té iliréve i sulmonin né térhegje popullsité e
dyndura, urdhéroi gé komandantét ushtaraké dhe popullsia vendase t’i
ndérpritnin sulmet. Kéta morén letra nga perandori Justinian, me té cilat
njoftoheshin té mos sulmonin barbarét, sepse ata ishin té nevojshém té
mbaheshin si aleaté té romakéve, qofté kundér gotéve, qofté kundra disa
armiqve té tjeré.

“Dhe qé prej késaj kohe kéta barbaré, duke u sjellé si armiq,
plagkitnin dhe merrnin robér romakét e kétushém dhe, si miq e aleaté té
romakéve i sillnin né vendin e tyre, bashké me plackén dhe robérit.
Shpesh disa nga fshatarét e kétushém, té zeméruar pse u kishin rrémbyer
graté dhe fémijét, mblidheshin qé té gjithé dhe, duke sulmuar ata qé

%0 “pjesa mé e madhe e ushtrisé sé dérguar nga Justiniani pér luftén kundér sllavéve u
ndal “me urdhér t€ perandorit né Iliri, afér qytetit Ulpiana, pér shkak té kryengritjes sé
banoréve prej mosmarréveshjeve qé i shtyné té krishterét t& luftojné njéri kundér
tjetrit”. Po aty, lib. VIII, 13.

> Procopii Caesariensis, Historia quae dicitur arcane, 18.

térhigeshin, vrisnin shumé prej tyre dhe shtinin né doré kuajt bashké me
gjithé plackén; por nga kjo ata u gjetén para véshtirésive serioze. Disa té
dérguar nga Bizanti, pa ngurruar kérkonin qé ata té rriheshin, té
torturoheshin dhe té gjobiteshin me té holla deri sa té kthenin té gjithé
kuajt, q& u kishin rrémbyer barbaréve.”

Popullsia ilire nuk kércénohej té skllavérohej vetém nga turmat e
popullsive «barbare», por edhe nga veté népunésit dhe geveritarét romaké
té cilét shfrytézonin mjerimin dhe shkretimin e mbjellé nga popullsité
«barbare» pér té shtuar kontingjentin e skllevérve té tyre me ato iliré apo
pér t’i shitur kundrejt fitimeve t€ majme. Ky abuzim 1 autoriteteve
romake me situatén e turbullt té krijuar si pasojé e depértimit té
popullsive “barbare”, mori pérmasa t¢€ tilla t€ médha né€ fundin e shek. IV
dhe fillimin e shek. V e.s. sa gé u trajtua né njé ligj té vecanté té Kodeksit
té Teodosit. Ky ligj éshté dekretuar nga perandori Honor (395-425) dhe
mban datén 10 dhjetor 408. Perandori Honor i drejtohet Teodorit,
prefektit té Ilirisé dhe Italisé, ku thuhet:

“Meqénése né krahinat e Ilirikut pritej njé inkursion barbar,>® njé
popullsi shumé e madhe vendase kérkoi strehim jashté vendeve té tyre té
lindjes. Zakonisht kundér prejardhjes sé tyre té liré drejtohet vazhdimisht
lakmia e zyrtaréve dhe u vihet atyre né ményré té paligjshme zgjedha e
robérisé. Dhe késhtu le ta dijé madhéria jote urdhérin, se nuk duhet lejuar
gé té vihet doré tek gjithé ata iliré, té cilét i strehon toka amtare ose i ka
pranuar ndonj€ vend t] etér.”

Zyrtarét dhe népunésit romaké né tokat ilire béheshin shpesh objekt
té ligjeve dhe dekreteve té vecanta té léshuara nga veté perandorét. Né
njérin prej kétyre dekreteve del garté statusi i ulét i skllavit né Ilirik si
edhe krahasimi i tij me kafshét e punés. Né dekretin e perandorit
Valentinian | (364-375), té datés 30 shtator 368 (373?), drejtuar Probit,
prefekt i Ilirisé, kérkohej ndéshkimi i népunésve té cilét abuzonin me
fshatarét duke 1 marré dhe duke pérdorur “pér shérbimet dhe nevojat e

veta qofté skllavin, qofté edhe kaun e .

*2 pPo aty, 21.

>3 Eshté fjala pér fushatén e Alarikut né Itali, ku kaloi népérmjet Ilirikut.

> Codex Theodosianus, ed. Theodor Mommsen, Paul M. Meyer, Berlin: Weidemann,
1905, lib. X, 10, 25.

> po aty, lib. XI, 11, 1.

E gjendur né njé situaté té tillé té véshtiré, mes sulmeve barbare dhe
abuzimeve e ndéshkimeve perandorake edhe morali i popullsisé ilire
shkon natyrshém duke réné né njé shkallé té ulét. Déshmité e autoréve té
ndryshém nxjerrin né pah njé krizé té thellé e té gjithanshme morale qé
kishte pllakosur popullsiné e mjeruar ilire. Njé shembull i késaj éshté njé
ményré krejt e vecanté e skllavérimit, e cila déshmohet nga legjislacioni i
kohés né Iliriné e fillimit té shek. IV e.s. Né kété rast nuk kemi té b&jmé
me skllavérimin e njerézve si pasojé e luftés, té piraterisé apo konflikteve
té ndryshme, por me shitjen e fémijéve si skllevér nga veté prindérit e
tyre. Aq mé tepér nuk béhet fjalé pér fémijé té lindur skllevér dhe pér
prindér té tillé, por kemi t& b&jmé me fémijé té cilét kané lindur té liré
nga prindér té liré dhe gé skllavérohen pér géllime fitimi apo mbijetese
nga veté prindérit e tyre.>® N&é raste té tjera prindérit, té cilét nuk mund té
paguanin taksat ndaj shtetit detyroheshin té shisnin fémijét e tyre.>’

Né disa raste autoritetet perandorake dhe kishtare mundohen té
luftojné fenomene té tilla, por megjithaté kjo praktiké vazhdon té
funksionojé, sidomos kur béhet fjalé pér fémijét e porsalindur
(sanguinolenti).”®

Né kodeksin e ligjeve gé njihet si Kodeksi i Justinianit, por gé né
fakt éshté njé pérmbledhje ligjesh e perandoréve té ndryshém, té cilét u
kodifikuan nga perandori Justinian, njé ligj i vecanté titullohet «Pér
baballarét té cilét kané shitur fémijét e tyre». Ligji né fjalé éshté dekretuar
né Serdiké mé 18 gusht 329 e.s., nga perandori Konstandini i Madh, dhe i
drejtohet banoréve té provincés sé vet.>® Né t& thuhet se “néqoftése
ndonjéri pér shkak té varférisé dhe té nevojés shumé té madhe, ose pér

% Codex Theodosianus, véll. 11, f. 139: «Notum est proxime obscaenissimam famem per
totam Italiam desaevisse cunctosque homines filios et parentes vendere, ut discrimen
instantis mortis effugerent”.

" Kjo dukuri ndodhte edhe si rrugédalje né rast se prindi nuk mund té paguante taksat
ndaj perandorisé. Hieronymus, Vitae Paphnutii, sipas Friedrich Affolter, Die
Personlichkeit des herrenlosen Sklaven. Ein Stiick aus dem Rdmischen Sklavenrecht,
Leipzig: Veit, 1913, f. 55.

% Codex Theodosianus, V. 10: «de his qui sanguinolentos emptos vel nutriendos
acceperint.» Né kété rast duhej t& nénshkruhej njé dokument zyrtar. Blerési Kishte té
drejtén e pronésisé, por jo jus distrahendi. Vetém i ati kishte té drejtén pér té rimarré
fémijén e shitur. (Bot. Mommsen-Meyer, VEll. I, 2, f. 226).

% Konstandini i Madh, lindi dhe u rrit né gytetin e Naisus (Nishi i sotém). Anonymi
Valesiani, Origo Constantini Imperatoris ..., 2.

mungesé ushgimi ka shitur té birin ose té bijén, duke gené kéta foshnje té
posalindur, vetém né kété rast shitja éshté e vlefshme dhe blerési ka
mundési ta mbajé até si skllav”. Por, le t’i lejohet atij qé e ka shitur ose ia
ka dhéné té tjeréve ose kushdo qofté tjetér té kérkojé lirimin e tij, mjaft
qé té caktojé ¢mimin gé mund té kushtojé ose té paragesé njé skllav té
njéllojté me t&.%

Ky fenomen rreth dy shekuj mé voné kishte marré njé nuancé tjetér
mé té sofistikuar. Shumé prindér duke mos pasur mundési té blejné
skllevér pér shkak té pamundésisé financiare, kishin shpikur njé praktiké
qé edhe pér bashkékohésit konsiderohej e turpshme, mbasi duket se né
kété rast nuk kemi té béjmé me prindér té ndodhur pérballé sfidés sé
mbijetesés dhe gé detyrohen té shesin fémijét e tyre pér té mbajtur frymén
gjallé. Praktika, e cila duket se kishte marré pérhapje jo té vogél né zonat
e llirikut dhe té krahinave fqginje ishte padyshim pasqyrim i degradimit
shpirtéror dhe moral né té cilén kishte réné shogéria romake e asaj kohe,
dhe krahinat ilire si pjesé té késaj shogérie.

Kjo praktiké ishte aq djallézore dhe e sofistikuar sa qé népérmjet saj
prindérit gé nuk mund ta kishin luksin e té& pasurit skllevér, né krye té
disa viteve arrinin gé pérmes njé progesi gjygésor, fémijén té cilin e
kishin braktisur gé foshnje dhe si i tillé u ishte besuar institucioneve
kishtare pér ta rritur e edukuar, apo ishte adoptuar nga persona té
ndryshém, ta rimerrnin duke reklamuar té drejtén prindérore ndaj tyre.
Kur pérmes gjyqit e rimerrnin fémijén gé e kishin braktisur pérpara disa
viteve,®* kéta prindér, duket se né kétd ményré e thyenin pengesén
psikologjike gé do té nénkuptonte skllavérimin e fémijés sé vet, prej
faktit se géllimisht i kishin larguar fémijét nga prehri i tyre. Kjo mungesé
e afrimitetit prind-fémijé bénte qé ata ta kishin ndérgjegjen mé té qeté kur
kryenin aktin e rimarrjes sé fémijés tashmé té edukuar nga té tjerét dhe té
skllavérimit té tij.

8 Codex Justinianus..., lib. 1V, 43.2.

81 Ng kété rast pér té rimarré fémijén e tyre me qéllim pér ta pasur até si skllav, kéta
prindér mbéshteteshin né té drejtén romake té kohés, e cila nuk i konsideronte kéta
fémijé té shitur nga prindérit e tyre si skllevér né kuptimin e miréfillté té fjalés, sepse
pérpara ligjit ata nuk kishin nevojé qé€ t€ liroheshin nga pronarét e tyre pér t’u béré té
lire. Mjaftonte & pér ta té€ paguhej ¢cmimi i lirimit dhe pasi fitonin liriné
konsideroheshin si ingenui, dhe jo si liberti. F. Affolter, Die Personlichkeit ..., f. 65.

Shohim né kété praktiké se prirja hedoniste, pra pér té kénaqur
vetveten kishte mbérritur nga shtresat e larta dhe kishte pérfshiré edhe
njerézit e thjeshté. Asgjé nuk i ndalte njerézit e késaj periudhe té turbullt
drejt synimeve té tyre pér kénagési personale, madje pér té arritur kété
kénagési sakrifikonin edhe fémijét e tyre. Shkalla e imoralitetit gé¢ mund
té shihet tek kjo praktiké béhet akoma mé e qgarté po té kemi parasysh qé
djali apo vajza i skllavéruar nga prindérit e tyre, né se mund té quhen me
kété emér, duke u shfrytézuar dhe trajtuar si skllevér, dhe padyshim edhe
praktikat incestuale ishin normale né kété situaté.

Lirimi, njé aventuré mé vete

N¢ parim skllevérit zakonisht kishin t€ drejtén pér t’u liruar kundrejt
pagesave té caktuara. Ky lirim né rastin e robérve té luftés apo viktimave
té grabitjeve né det e né toké, shpesh ishte rezultat i negociatave ndérmjet
fugive té interesuara. Ai béhej pérmes shkémbimit té robérve apo pérmes
njé pagese té caktuar pér té cilén bihej dakord. Historia ka plot shembuj
té negociatave té tilla, heré té déshtuara, heré té kurorézuara me sukses.
Kéto negociata ka raste gé béheshin ndérmjet pérfagésuesve zyrtaré té njé
shteti, por ka edhe mjaft raste té tjera & béheshin népérmjet
ndérmjetésish qé paguheshin pér até puné nga té aférmit apo familjarét e
robérve. Gjithashtu edhe urdhrat fetaré, me rrjetin e gjeré té informacionit
gé kishin, me mundésité gé zotéronin si edhe me imunitetin qé
shpeshheré ishte njé privilegj i vecanté pér ta, bénin shumé puné né
lirimin e robérve.

Fati i keq i ndigte skllevérit edhe mbasi fitonin liriné aq shumé té
éndérruar. Edhe ajo pjesé e vogél gé kishte fatin té arrinte lirimin nga
pronari, nuk Kkishte arritur akoma liriné e méparshme. Zakonisht
skllavérimi e ndryshonte rrénjésisht dhe pérgjithmoné jetén e njerézve.
Edhe lirimi kishte véshtirésité e veta. Skllevérit e liruar ishin shumé pak
té begenisur né shogériné ku kishin géndruar si skllevér, nga ana tjetér,
mungesa e gjaté nga vendi i tyre, praktikisht e bénte shpesh té& pamundur
riintegrimin e tyre né shogériné e vendlindjes.

Nami i keq dhe pércmimi i ndigte edhe mbas lirimit. Késhtu, né
Romeé, skllevérit e liruar shiheshin me mosbesim dhe pérbuzje. Ata mbasi
liroheshin nuk béheshin kurré mé njeréz té liré, por té liruar. Suetoni
duke folur pér jetén e Jul Cezarit, thoté se ai futi né rradhét e ushtrisé
“skllevér t& liruar vetém dy heré né jetén e tij: pérve¢ shérbimit né Romé,

kur binte zjarr dhe kur kishte friké se mos plasnin turbullira pér arsye té
shtrenjtimit t& drithit- njé heré pér t’i vendosur si garnizon né kolonité
kufitare me Ilirikun dhe herén e dyté pér t& mbrojtur brigjet e Renit”.%

Nga ana tjetér, plagét e skllavérimit ishin shumé t€ véshtira pér t'u
shéruar. Né& Romé, njé skllav gé kishte fituar té drejtén e qytetarisé
romake si pasojé e lirimit, por gé mé pérpara se té skllavérohej kishte
gené njeri i liré i njé shteti tjetér, ligji romak i njihte té drejtén gé té
kthehej né dheun e vet si njeri i liré, por né rast se ky shtet ishte tributar
ndaj Romés, ky kthim véshtirésohej prej faktit se, né rast kthimi né dheun
e vet, personi né fjalé e humbiste qytetariné romake.®

Né se njé skllav ishte liruar nga njé pronar né Venedik, ai mbetej aty,
me shumé pak mundési pér t'u kthyer né¢ vendlindje. Zakonisht kur
liroheshin nuk posedonin jo vetém asnjé proné té tyren, por madje, as té
holla. U duhej té nisnin gjithcka nga e para, pa familje, pa shogéri dhe
shpesh nuk ia dilnin té pérballonin jetén e véshtiré dhe té pashpresé.

T& liruarit né té gjitha qytetet ndihmoheshin ndonjéheré edhe nga
kuvendet, urdhrat e ndryshém fetaré, por mé sé shumti ndihmonin njéri-
tjetrin dhe nga bashkimet gé grumbullonin rreth vetes skllevér té liruar té
sé njéjtés origjiné etnike. Né kété ményré e ndjenin dhe e pésonin mé pak
vetminé e tyre né gjirin e qyteteve italiane apo iberike. Mundoheshin
gjithashtu gé té& ruanin ndonjé tradité té& vendlindjes, t& mbéshtetur né
kujtesén e njé gjuhe té pérbashkét, né devocionin ndaj kétij apo atij
shenjti, pra né festat dhe kremtimet e festuara bashkarisht.

Né Gjenové gjaté mesjetés, skllevérit e liruar nga Lindja, ku pjesén
mé té madhe e pérbénin grekét, kishin themeluar njé Consortia
libertinorum seu grecorum, né lagjen né aférsi té gendrés sé qytetit. Fjala
Consortia nénkupton qarté njé “shoqéri”, ¢ka don té thoté se ishte njé
ményré ndihme dhe mbéshtetjeje pér anétarét e vet jo e karakterit
patriarkal, por konfraternal. Po ashtu, né Barceloné ekzistonte njé

62 C. S. Tranquilli, De vita Caesarum ..., lib. I1, 25.

% Marcus Tullius Cicero, Ciceronis pro Archia et pro Balbo orationes, tr. by C.H.
Crosse, Cambridge, 1879, 12, 29. Pér mé tepér lidhur me kété situaté té ndérlikuar
shih: Théodore Mommsen, Le droit prublic romain, t. VI, Ernest Thorin editeur, Paris:
1889, f. 58.

Cofradia des negros libertos, e cila bashkonte né gjirin e vet skllevérit
zezaké té liruar.*

Natyrisht historia njeh edhe shembuj té skllevérve té liruar té cilét
népérmjet aftésive té tyre si edhe té mbrojtjes e mbéshtetjes nga ish-
pronarét e tyre té fugishém kané mbérritur né pozita té réndésishme. Njé
nga kéta shembuj éshté edhe ai i perandorit romak me origjiné ilire,
Diokletianit. “Diokletiani dalmatas, libert i senatorit Anulin, para se té
merrte sundimin quhej Diokles, emér té cilin e kishte nga e éma dhe
njékohésisht nga qyteti Diokle, por kur mori fuginé e shtetit romak e
ndérroi emrin né Graj, sipas zakonit romak dhe sundoi 25 vjet”.®®

Kushtet e rénda té skllavérisé, dhe veté statusi i ulét ose mé sakté i
papérfillshém shogéror i skllevérve, bénte qé shumé prej tyre té
éndérronin dhe té pérpigeshin pér té arritur liriné pérmes lirimit nga veté
pronarét e tyre, apo nga autoritete té caktuara. Mirépo, pa dyshim gé ka
pasur shumé prej skllevérve té cilét té etur pér té gené té liré, nuk prisnin
lirimin nga pronarét e tyre. Por, gjithsesi edhe kéta, éndrra pér liri i
shtynte t€ ndérmerrnin njé hap qé ka rezultuar gjithmoné i rrezikshém
dhe ka gené rreptésisht i ndéshkuar né té gjitha shoqgérité gé né njé
ményré apo né njé tjetér e kané pranuar skllavériné. E kemi fjalén pér
clirimin nga skllavéria, qofté pérmes arratisjes, qofté pérmes revoltave té
organizuara.

Né krahinat e populluara me koloné iliré, pra né Ilirik, perandori
Valentinian me dekretin e datés 15 korrik 371 e.s. ndéshkonte ato koloné
né krahinat e cituara t& cilét pranonin skllevér.®® Né kété rast kemi té
béjmé me njé dekret gé synonte kufizimin e pérdorimit té skllevérve né
punét e ndryshme.

Skllavérimi si ¢do plagé linte pasojat e veta né jetén e skllevérve
edhe né se ata ia dilnin t€ liroheshin. Gjithmoné ata cilésoheshin si “té
liruar”, té cilét shogéria i dallonte si njeréz gé dikur kishin gené skllevér.
Pasojat e njé plage té tillé, si skllavérimi, shpesh nuk i shéronte as lirimi
nga skllavéria.

% Jacques Heers, Esclaves et domestiques au Moyen Age dans le monde méditerranéen,
Paris: Fayard, 1981, f. 275.

% Sexti Aureli Victoris, Liber de Caesaribus, Miinchen: Straub, 1892, lib. I11. 39.

% Codex Justinianus, lib. X1, 53, 1. «Pér kolonét iliré».

Shén Ambrozi pohon pér skllevérit iliré, té cilét robéroheshin pérdité
nga popullsit¢ barbare dhe nga spekulatorét romaké, se “kishte,
megjithaté, nga ata gé i ¢lironte kisha, té cilét déshironin té ktheheshin né
skllavéri, gqé ishte mé e réndé se robéria, sepse e urrenin méshirén e

hua'” 67

Summary

SLAVERY IN THE ALBANIAN TERRITORIES DURING THE LATE ANTIQUITY
AND EARLY MIDDLE AGES

Slavery compounds a world historic phenomenon that has affected all the
continents, sometimes at the same time or one after another. The slavery
sources in the antiquity and in the Middle Ages were a lot, but was
overwhelming the slavery as consequence of different conflicts and wars. The
guestion of slavery among the Illyrians has occupied little space in the papers
of the different authors within the ancient Albanian territories, nonetheless the
slavery in antiquity has been one of the most important social structures of the
time directly connected with the production relations. Usually the slavery
drastically and forever changed the people's life, but the bad luck chased the
slaves even after winning so much dreamed freedom. Also the freedom had the
proper difficulties, especially about the integration of the liberated slaves in the
society. Thus, in Rome, the liberated slaves were seen with disbelief and
contempt. They after being liberated never became free men, but liberated. The
hard conditions of slavery, and the low social status of the slaves, made that
many of them dream and try to escape to achieve the freedom not only through
liberation from their owners, but even through escape or organized rebellions.
The development and other dimensions carried the slavery phenomenon with
the invasion of the peoples living outside the borders of the Roman Empire,
directly influencing in the situation of the population that after that would face
the age of the early Middle Ages.

% Sancti Ambrosi, De oficiis ministrorum, lib. I, 15, Patrologia Latina, véll. XVI, bot.
J.-P. Migne, 86, kol. 129 A.






